
ᐅᓂᒃᑳᖅᓯᒪᓂᐅᔪᑦ  

ᑐᓴᒐᒃᓴᖅ ᓴᖅᑭᑕᖅ – “ᒥᓕᐅᑉ ᑕᐅᑐᒃᑑᔮᖅᑕᖓ” 

ᒥᓕ ᖁᓕᒃᑖᓇᐅᑉ ᐅᖃᐅᓯᒃᓴᕆᔭᖏᑦ 

ᐃᓕᓴᐃᖃᑦᑕᖅᓯᒪᓪᓗᓂ ᐊᕐᕌᒍᒐᓴᖕᓄᑦ ᐊᒥᓱᓄᑦ ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ ᐃᓄᒃᑐᑦ ᐊᒃᓱᕈᕐᓇᓕᓚᐅᕐᒪᑦ 

ᑲᔪᓯᔭᕆᐊᒃᓴᖅ ᐃᓕᓴᐃᖏᓐᓇᕋᓱᖕᓂᕐᒧᑦ ᓯᕗᓪᓕᖅᐹᒥ ᐅᖃᐅᓯᖅᑕᐅᔪᒧᑦ ᐃᓚᒌᑦ ᐱᕈᓕᖅᑎᓪᓗᒋᑦ ᐊᒻᒪᓗ ᖃᓪᓗᓈᑎᑐᕐᓂᖅ 

ᐃᓇᖐᑎᓪᓗᒍ ᐅᖃᐅᓯᖅᑕᐅᓕᖅᖢᓂ ᓯᕗᓪᓕᖅᐹᒥ. ᑕᐅᑐᒃᑑᔭᖅᑐᖓᓕ, ᑐᓵᔪᒪᓪᓗᖓᓗ ᐊᒻᒪᓗ ᐃᒃᐱᒋᓗᒍ ᐃᓄᐃᓐᓇᖅᑐᓐ 

ᐊᑐᖅᑕᐅᓗᓂ ᐃᓕᖅᑯᓯᒃᑯᑦ ᓇᓗᓇᐃᕈᑕᐅᖕᒪᑦ ᐃᓕᖅᑯᓯᕐᒧᑦ ᐃᓄᐃᓐᓇᖅᑐᓐ ᓄᓇᕘᒥ.    

ᐅᔾᔨᕆᓪᓗᒍ ᐃᓄᐃᓐᓇᖅᑐᓐ ᓴᖅᑭᑎᒃᑲᓐᓂᕆᐊᖃᕐᓂᐊ ᐃᓕᑦᑎᔪᑎᒋᒐᒃᑯ ᐊᔪᕐᓇᙱᑦᑐᒃᑯᑦ ᐃᓕᑕᒃᓴᐅᔪᓐᓇᕐᓂᖓᓂᒃ 

ᐅᖃᐅᓯᒃᑯᑦ ᐃᓚᒋᔭᐅᓪᓗᓂ ᐅᖃᐅᓯᕐᒧᑦ ᐃᓐᓇᕐᓂ ᐊᒻᒪᓗ ᐊᑐᖅᑐᓂ ᐅᖃᐅᓯᕐᒥᒃ ᐅᒪᓂᕐᒥ ᐊᑐᖅᖢᒍ. ᑐᑭᓕᒃ 

ᐅᖃᐅᓯᓕᕆᓂᖅ ᐊᑐᖅᖢᒍ ᐊᒻᒪᓗ ᓱᓕᔫᓪᓗᓂ.  ᓯᕗᕚᕗᑦ ᓴᖅᑭᑎᓚᐅᕐᒪᑕ ᐃᓄᐃᑦ ᐅᖃᐅᓯᖏᓐᓂᒃ ᐱᓕᕆᓂᒃᑯᑦ ᐊᒡᒐᒧᑦ 

ᐆᒪᓂᕐᒥ ᖃᓄᐃᓕᐅᕐᓂᐅᔪᑎᒍᑦ, ᓴᖅᑭᑦᑎᕙᓪᓕᐊᓪᓗᑎᒃ ᐅᖃᐅᓯᖅᑕᓂᒃ ᖃᐅᔨᕙᓪᓕᐊᓂᒃᑯᑦ ᐃᓅᖃᑎᖃᕐᓂᖅᑎᒍᑦ, ᐆᒪᓂᒃᑯᑦ 

ᐊᒻᒪᓗ ᐃᓱᒪᔪᓐᓇᕐᓂᒃᑯᑦ.    

ᐃᓕᓴᐃᖏᓐᓇᕐᓂᐊᕈᑦᑕ ᐅᖃᐅᓯᖅᑎᒍᑦ ᖃᐅᔨᕙᓪᓕᐊᔪᑎᒋᖏᓪᓗᒍ ᐃᓅᓯᕐᒥ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᑎᒍᑦ 

ᐅᖃᐅᓯᖅᑕᐅᔪᓂᒃ ᐃᖅᑲᐅᒪᔪᓐᓇᔾᔮᖏᓐᓇᑦᑎᒍ ᐊᒻᒪᓗ ᐊᓯᐅᕙᓪᓕᐊᑐᐃᓐᓇᕐᓗᑎᒃ, ᑭᓯᐊᓂ ᐊᑐᕐᓗᒋᑦ ᐅᖃᓯᖅᑕᑦ 

ᖃᓄᐃᓕᐅᕐᓂᐅᔪᓂ ᐃᖅᑲᐅᒪᔪᓇᕐᓂᐊᕋᑦᑎᒍ ᐊᒪᒻᓗ ᑎᒥᒃᑯᑦ ᐃᖅᑲᐅᒪᓗᒋᑦ ᐱᓯᒪᐃᓐᓇᓕᕐᓗᒋᓪᓗ ᐅᖃᐅᓰᑦ.   

ᖃᓵᓂᖅ ᐃᓐᓇᕐᓄᑦ ᐊᒻᒪᓗ ᐅᖃᐅᓯᕐᓂᒃ ᐊᑐᖅᑎᓂᒃ ᖃᐅᔨᒪᔨᑕᒻᒪᕆᐅᓪᓗᑎᒃ ᐃᑲᔫᑎᓇᔭᕐᒪᑕ ᒪᒃᑯᓐᓂᖅᓴᐅᔪᓄᑦ 

ᐃᓅᖃᑎᖃᕈᓐᓇᕐᓂᕐᒧᑦ, ᐅᖃᓯᖅ ᐊᒻᒪᓗ ᐃᓕᖅᑯᓯᕐᓂᒃ ᐃᓕᓴᐃᔪᖃᖃᑦᑕᖅᐸᑦ ᑕᒪᓐᓇᓗ ᐆᒪᑎᑕᐅᓗᓂ. 

ᖃᐅᔨᒪᔨᑕᒻᒪᕆᐅᓇᔭᖅᑐᓂᒃ ᐱᓕᕆᐊᒧᑦ ᓴᖅᑭᑎᔪᖃᕈᓐᓇᖅᑐᖅ ᐊᑭᖃᙱᑦᑎᐊᕐᓗᓂ, ᐅᕝᕙᓘᓐᓃᑦ ᐊᐅᓚᑕᐅᓗᓂ 

ᐊᐅᓚᑦᑎᔪᓐᓇᖅᑐᓂᑦ ᐱᓕᕆᐊᑎᒍᑦ ᐃᓕᓐᓂᐊᕈᒪᔪᑦ ᐊᒻᒪᓗ ᐃᓕᓴᐃᔩᑦ ᐃᑲᔪᖅᑕᐅᓗᑎᒃ ᐊᑭᓄᑦ ᐃᓕᓐᓂᐊᖅᑎᑦᑎᔪᑎᒃᓴᓄᑦ 

ᐱᓕᕆᔪᑕᐅᔪᓐᓇᖅᑐᓄᑦ.  ᓇᓕᐊᖕᓄᑐᐃᓐᓇᖅ ᐃᓐᓇᐃᑦ ᐅᖃᖅᐸᖕᒪᑕ ᑭᐱᖑᖕᒪᑕᒎᖅ ᐱᖃᓐᓇᕆᔭᒥᖕᓂᒃ 

ᐅᖃᓚᖃᑎᖃᕈᓐᓇᖃᑦᑕᕋᔭᖅᑐᑦ, ᐊᒻᒪᓗ ᐃᓕᓐᓂᐊᖅᑏᑦ ᐃᓚᐅᔪᓐᓇᕐᓗᑎᒃ ᐃᓕᑦᑎᕙᓪᓕᐊᑎᑦᑎᖕᒥᓗᑎᒃ ᐃᓚᒥᖕᓂᒃ.     

 

ᒥᑭᓛᖃᕐᓗᓂ ᐃᑲᕐᕋᓂᒃ ᖁᓕᓂᒃ ᐱᓇᓱᐊᕈᓯᕐᒥ, ᑕᖅᑭᓄᑦ 4-ᒥᑦ 6-ᓄᑦ ᐊᕐᕌᒍᒥ ᐊᕐᕌᒍᓄᑦ ᐱᖓᓱᓄᑦ ᐃᓕᑦᑐᖃᕈᓐᓇᕐᒪᑦ 

ᐅᖃᐅᓯᖅᑕᐅᔪᒥᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖅᑕᖓᓐᓂᒃ ᐊᓯᒧᑦ ᐃᓕᑦᑎᔪᒪᔪᒧᑦ, ᑕᒪᐃᓐᓂᖓᓄᑦ ᐃᑲᔪᕋᔭᖅᐳᖅ ᐅᖃᓯᖅᑕᒥᒃ 

ᐊᒻᒪᓗ ᐃᓕᖅᑯᓯᕐᒥᒃ ᐆᒪᑎᑦᑎᓐᕆᒥᒃ. ᑕᐅᑐᒃᑑᔭᖅᑕᕋ, ᑐᓵᔫᔭᖅᖢᒍᓗ ᐊᒻᒪᓗ ᐃᒃᐱᒋᓪᓗᒍ ᐃᓄᐃᓐᓇᖅᑐᓐ ᐊᑐᖅᑕᐅᓪᓗᓂ 

ᓇᓗᓇᐃᒃᑯᑕᐅᓂᐊᓄᑦ ᐃᓄᐃᓐᓇᖅᑐᓐ ᓄᓇᕘᒥ.  ᐃᒪᐃᑐᐃᓐᓇᕐᓗᑎᑦ ᐱᓕᕆᖃᑕᐅᓂᒃᑯᑦ ᕿᒪᒡᓗᒍ ᖃᓪᓗᓈᑎᑑᕐᓂᖅ, 

ᓈᓚᒡᓗᑎᑦ, ᐃᔾᔪᐊᖅᓯᓗᑎᑦ ᐊᒻᒪᓗ ᓇᓗᓇᐃᕐᓗᒋᑦ ᐃᓱᒪᒋᔭᑎᑦ ᖃᓄᐃᓕᐅᕐᓃᑦ ᐊᑐᖅᐸᓪᓕᐊᔭᑦ ᐆᒪᓂᕐᒥ.     


